
1. Իրավական ակտի ընդունման անհրաժեշտությունը (նպատակը)
    ՀՀ կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515–Ն որոշման  ընդունումից հետո ծագել են որոշակի խնդիրներ, մասնավորապես վտանգի տակ է «Աջակցություն հայկական պատմամշակու- թային հուշարձանների վավերագրմանը» ծրագրի իրականացումը, ուստի անհրաժեշտություն է առաջացել փոփոխություններ կատարել, որպեսզի հնարավոր լինի իրականացնել ծրագիրը, որը համարվում է ՀՀ կառավարության գերակա խնդիրներից մեկը՝ պատմամշակութային ժառանգության ոլորտում: 2010 թվականից ծրագիրն իրականացվում է «Հայկական ճարտարապետությունն ուսումնասիրող» հիմնադրամի կողմից, որն արդեն մասնագիտացել է արտերկրում հայկական մշակութային հաշվառման բնագավառում, այն ունի համապատասխան մասնագիտական և տեխնիկական ներուժ: Հիմնադրամը բացի առկա հուշարձանների հաշվառումից նաև փնտրում և գտնում է հայկական նյութական մշակութային արժեքներ: Իրականացվում է նաև գրադարանաարխիվային հետազոտություններ: Այլ կազմակերպության կողմից ծրագրի իրականացման պարագայում կարող է տուժել իրականացվող աշխատանքների որակը: 
         Հավելենք, որ համաձայն ՀՀ օրենսդրության Հայաստանի Հանրապետության տարածքից դուրս հայ ժողովրդի պատմամշակութային հուշարձանների պահպանությունն իրականացվում է այդ երկրի օրենսդրության, միջազգային իրավունքի սկզբունքների և նորմերի շրջանակներում: 

1. Առաջարկվող կարգավորման բնույթը
     Առաջարկվում  է կատարել փոփոխություններ, որի արդյունքում  որպեսզի հնարավոր լինի իրականացնել ծրագիրը, և հաշվառել Հայաստանի Հանրապետության տարածքից դուրս գտնվող հայ ժողովրդի պատմամշակութային հուշարձանները: Ներկա պահին հաշվառված է շուրջ 4040 հուշարձան:                 
           
3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ մշակույթի նախարարության մասնագետների կողմից:

4. Ակնկալվող արդյունքը
Որոշման ընդունման արդյունքում 2019 թվականի պետական բյուջեով հատկացված ֆինանսավորումը կտրամադրվի անմիջականորեն՝ «Հայկական ճարտարապետությունն ուսումնասիրող» հիմնադրամին ապահովելով գիտահետազոտական աշխատանքների շարունակականությունը: 

Նախարարի պարտականությունները կատարող՝                           Ն. ՂԱՐԻԲՅԱՆ

